
Njerëzit që kanë të bëjnë me lëndët 

gjyqësore në Gjyqin themelor në 

Koçanë ose në Gjyqet e apelit në 

Manastir dhe Shtip, tani mund të dinë se 

kur është caktuar gjyqi, deri në dy muaj 

para datës së caktuar, në privatësinë e 

mundësuar nga shtëpia, përmes 

kompjuterit personal. Informatat tani e 

japin datën dhe kohën e saktë, 

gjykatësin e caktuar si dhe këshillimin e 

tij. Më tej, të gjitha ndryshimet e orareve 

do të shpallen automatikisht në ueb-

faqen e gjykatës, duke ia mundësuar 

qytetarëve ta mësojnë ndryshimin e 

bërë.  

 

Këto të dhëna gjenerohen drejtpërdrejtë nga Sistemi i ri i automatizuar për menaxhimin 

e lëndëve gjyqësore dhe informatave (ACCMIS), që është bërë realitet në gjykatat e 

Maqedonisë që nga 1 janari 2010, përmes përkrahjes së Projektit të USAID-it për zbatimin 

e reformës gjyqësore (JRIP). Përveç ndihmës për qytetarët në informimin për lëndët e 

tyre, sistemi i ri do të ketë ndikim afatgjatë në gjyqësor, meqë e automatizon plotësisht 

rrjedhën e lëndëve, duke e thjeshtuar procesimin dhe duke e shkurtuar kohëzgjatjen. 

ACCMIS ka kontribuar në zvogëlimin e numrit të lëndëve të prapambetura, që ka qenë 

një prej problemeve më të mëdha të gjyqësorit. Sistemi i ri e ka standardizuar procesimin 

dhe nomenklaturën në nivel qendror, duke e mundësuar qasjen e lehtë tek informatat 

dhe legjislacioni relativ për lëndët dhe duke siguruar gjenerim automatik të raporteve, 

njëherazi duke e mbrojtur sigurinë e të dhënave.  

 

Gjykatësi Stojance Ribarev, Kryetar i Gjykatës së apelit në Shtip shprehet: ACCMIS është 

treguar si vegël shumë e rëndësishme menaxhuese në punën tonë të përditshme - 

sistemi siguron dokumentacion të saktë dhe të azhurnuar për të gjitha lëndët gjyqësore, 

që na mundëson ta përcjellim nga afër rrjedhën e rastit dhe të marrim vendime në 

kohën e duhur. Njëherazi, sistemi ofron informata për aktivitetet e gjykatësve dhe 

administratën gjyqësore dhe na ndihmon në optimizimin e shfrytëzimit të burimeve 

njerëzore.  
 

Përmes shfrytëzimit të ACCMIS-it, Projekti i USAID-it për zbatimin e reformës gjyqësore 

ndihmon në rritjen e transparencës dhe llogaridhënies së gjykatësve dhe gjyqeve, që 

duhet të rezultojë me rritjen e besimit të qytetarëve në gjyqësor.  

Kompjuterizimi i gjyqësorit e zvogëlon numrin e lëndëve të prapambetura  

Projekti i USAID-it për vetëqeverisje lokale në Maqedonia (MLGA) i ndihmon komunave 

në mësimin e menaxhimit të aseteve të fituara gjatë decentralizimit, si që është pronësia 

mbi objektet publike, paraprakisht të pronësuara nga qeveria qendrore. Pas disa viteve 

të kujdesit minimal, shumë ndërtesa kanë mungesë të ngrohjes dhe e humbin energjinë 

elektrike, duke i shkaktuar dëm tatimpaguesve të Maqedonisë. Në shumë raste, 

shpenzimet operative kanë qenë 3-10 herë më të mëdha, krahasuar me standardet e 

Shteteve të Bashkuara dhe ato evropiane.  

 

Në bashkëpunim me Energy Conservation Services 

International (ENSI), Projekti është duke i ndihmuar 

komunat, si për shembull Karposhin, për hartimin e 

Planit komunal për efikasitet energjetik (PKEE), që i 

ndihmon komunat në kuptimin e shpenzimeve 

operative dhe planifikimin e investimeve kapitale, me 

të cilat përmirësohen kushtet, zvogëlohen shpenzimet 

energjetike dhe kursehen të holla. Ekipi i përbërë nga 

nëpunësit komunalë tani i shqyrtojnë kursimet 

energjetike të objekteve komunale dhe hartojnë 

plane reale për financimin e mbindërtimit të efikasitetit 

energjetik, në bazë të shpenzimeve aktuale dhe 

shpenzimeve të projektuara.  
 

Shkolla Jan Amos Komenski në Karposh ka filluar me përmirësimet kapitale të rindërtimit 

të strukturës së dëmtuar nga zjarri dhe për rritjen e sipërfaqes shkollore. Këto 

meremetime financohen pjesërisht nga kredia e siguruar mes Programit të USAID-it për 

kredi zhvillimore, me të cilin sigurohen garanci për financimin e projekteve 

infrastrukturore për efikasitet energjetik në komuna. Në vitin e parë, rezultatet kanë 

treguar që shpenzimet e shkollës për ngrohje janë ulur për mbi 10%, kurse shpenzimet e 

energjisë elektrike janë ulur për mbi 36%.  
 

Kursimet totale të shpenzimeve energjetike të shkollës Komenski gjatë vitit të parë kanë 

tejkaluar $13,680, kurse kursimet totale të përshtatura janë rreth $19,500, meqë çmimet e 

ngrohjes dhe energjisë elektrike janë rritur për 12%, gjegjësisht 10% gjatë kësaj periudhe. 

Në përgjithësi, efikasiteti i shpenzimeve gjatë vitit të parë i ka tejkaluar vlerësimet e 

dhëna nga PKEE. Përveç zvogëlimit të dukshëm të shpenzimeve operative, përmirësimet 

e PKEE-së e kanë avancuar edhe gjendjen e shkollës në aspekt të mjedisit jetësor, që 

shfrytëzon më pak energji dhe është rritur qartësia e ndriçimit rrugor, njëherazi duke e 

ulur lëshimin e karbonit.  
 

"Ne jemi shumë krenarë me avancimet e efikasitetit në shkollën Jan Amos Komenski, që 

nuk do të ishin të mundshme pa ndihmën e USAID-it" ka cekur Stevce Jakimovski, Kryetar 

i Komunës Karposh. "Nxënësit dhe mësimdhënësit tonë përfitojnë shumë nga objekti i 

avancuar dhe tatimpaguesit tonë përfitojnë nga ulja e shpenzimeve operative. Kjo 

është shembull i shkëlqyeshëm i qeverisjes së mirë në punë - jo vetëm për Karposhin, por 

për mbarë Maqedoninë" ka theksuar ai.  
 

Përmirësimi i kapacitetit komunal për menaxhim është strategji kritike për decentralizimin 

e suksesshëm në Maqedoni, duke e ndihmuar përmirësimin e kushteve aktuale dhe 

kursimin e të hollave nga tatimpaguesit në ardhmëri, njëherazi duke e ulur ndikimin e 

shfrytëzimit të energjisë në mjedisin jetësor.  

 

Përmirësimi i efikasitetit energjetik rezulton me kursim të mjeteve   

29 prodhues kryesorë të veshjes nga 

Maqedonia janë takuar dhe kanë 

diskutuar me një grup blerësish nga 

Mbretëria e Bashkuar, Austria dhe 

Gjermania në ngjarjen e parë biznes-me-

biznes (B2B) të veshjes me BE-në. Projekti i 

USAID-it për konkurrencë e ka organizuar 

ngjarjen në bashkëpunim me Qendrën 

holandeze për promovimin e importeve 

nga shtetet në zhvillim (CBI), 

Bashkëpunimin teknik gjerman (GTZ), 

Programin zviceran për promovimin e 

importit (SIPPO) dhe Shoqatën 

maqedonase për tekstil (TTA).  

 

 

B2B ka filluar me takimet e paracaktuara kokë-më-kokë gjatë ditës së parë, që ka 

rezultuar me mbi 130 takime. Mbi 50 fabrika janë vizituar gjatë tre ditëve të ardhshme, 

në bazë të takimeve B2B. Disa prej blerësve kanë qenë edhe Topshop, Monsoon, 

Triumph, BMB Clothing, Whistles, Archive Design dhe Albiro - që të gjithë të interesuar për 

zgjerimin e bazës furnizuese me prodhues të veshjes nga Maqedonia.   

 

"Industria maqedonase e veshjes është duke lëvizur nga sistemi prerje-formësim-ndreqje 

në prodhimin e teshave me vlerë të shtuar. Për të pasur sukses kjo nismë, është qenësore 

të identifikohen tregjet e reja dhe të avancohen ato. Kjo ngjarje i afron blerësit e 

mundshëm nga Mbretëria e Bashkuar dhe vendet tjera, duke shërbyer si katalizator për 

prodhimin e pakos së plotë" ka cekur Natasha Shivevska, Drejtore ekzekutive e Shoqatës 

së tekstilit.  

 

Leoni Barrie, gazetar i cili ka raportuar për ngjarjen B2B në blogun afarist Just-Style.com, 

ka raportuar: Ideja është e thjeshtë - merrni 20 kompani maqedonase të veshjes dhe i 

vendosni në lokacionin e njëjtë me blerësit nga Mbretëria e Bashkuar, Austria dhe 

Gjermania. Është dukur pak si takim i kandidatëve, ndoshta edhe ndodhi kështu... Pa 

shaka, kjo ishte një mënyrë e përsosur për takimin e partnerëve të ri të prodhimit dhe me 

siguri që nëse përshtatet, do të mirëpritet edhe në vendet tjera.  

 

Projekti për konkurrencë punon ngushtë me kompanitë e Maqedonisë në shënjestrën e 

caktuar - sektorin e veshjes, prodhimit të lehtë dhe teknologjisë informatike-komunikative 

(TIK), për t'i ndihmuar në identifikimin e blerësve të rinj dhe plotësimin e kërkesave 

specifike të tyre. Projekti e përkrah pjesëmarrjen e kompanive në panairet dhe ngjarjet 

B2B, duke e përmirësuar prodhueshmërinë, mbështetjen e marrjes së standardeve 

ndërkombëtar edhe lehtësimin e qasjes ndaj financave. Këto nisma rezultojnë me 

vende të reja pune dhe eksport të vlerës së shtuar, duke krijuar kompani më të fuqishme 

dhe më konkurrente. B2B Maqedoni-BE për veshje pritet të shndërrohet në ngjarje 

vjetore. 

USAID i ndihmon kompanive maqedonase të veshjes në partneritetet me blerësit nga 

Bashkimi Evropian 

USAID e lehtëson punën praktike në Maqedoni - Mbi 4,300 

njerëz e kanë vizituar Panairin për e-karrierë prej 15-19 

mars, të organizuar nga Programi nacional për punë 

praktike dhe vende pune, në kornizat e Projektit të USAID-it 

për konkurrencë. Ky është panairi i dytë i këtij lloji në rajon 

dhe ka ofruar reklama ekskluzive të punëve dhe 

mundësive të punës praktike në 45 stenda virtuale të 

kompanive, me mbi 25 orë programi direkt, përfshirë edhe 

sesionet e bisedave me menaxherët e kompanive të 

njohura dhe përfaqësuesit e universiteteve dhe shkollave profesionale, si dhe mundësinë për 

nxënësit dhe aplikuesit për vende pune të bisedojnë me praktikantët dhe kolegët e punësuar 

pas punës praktike. Gjatë panairit janë regjistruar 985 studentë të rinj në portalin 

www.mycareer.com.mk, që tashmë ka mbi 6,300 studentë dhe 290 kompani-pjesëmarrëse, me 

rritje prej 729 punëve praktike në vitin e parë, 126 prej të cilëve kanë mbetur në vendin e punës 

pas punës praktike.  

 

Aplikacionet E-Gov fitojnë shpërblime nga MASIT - Dy aplikacione të zhvilluara nga Projekti i 

USAID-it e-Gov kanë fituar shpërblime si zgjidhje më të mira elektronike të administrimit publik, në 

Shpërblimet për përsosje në TIK të organizuara nga MASIT (Oda ekonomike e Maqedonisë për 

teknologji informatike-komunikative). EXIM, sporteli i vetëm për lejet eksport/import dhe kuotat 

tarifore e ka fituar shpërblimin e parë, kurse sistemi i integruar për e-Furnizime e ka fituar 

shpërblimin e dytë. Të dy aplikacionet do të vazhdojnë si nominime nga MASIT dhe do të garojnë 

për Shpërblimet globale për përsosje në TIK, që jepen nga Aleanca botërore për teknologji 

informatike dhe shërbime (WITSA) në Amsterdam në maj. Këto shpërblime e synojnë identifikimin 

e shfrytëzuesve më të dalluar të teknologjisë informatike-komunikative.  

 

Fillimi i projektit të ri: Qasja e barabartë për mundësi të barabarta - Më 24 mars, USAID e filloi 

programin e ri për rritjen e mundësive të nxënësve me paaftësi në shkollat fillore në Maqedoni. 

Programi  "Qasja e barabartë për mundësi të barabarta" do ta 

promovojë shfrytëzimin e teknologjisë mbështetëse si vegël për 

përmirësimin e cilësisë së arsimit të nxënësve me paaftësi në 

mjedisin e tyre shkollor. Shoqata "Open the Windows" do ta zbatojë 

këtë program dyvjeçar dhe i ka në shënjestër 20 shkolla fillore që 

kanë nxënës me paaftësi. Ata do t'i vlerësojnë nevojat e nxënësve 

me paaftësi në shkollat fillore, do të ofrojnë vegla ndihmëse dhe 

do t'i trajnon mësimdhënësit në këto shkolla për shfrytëzimin e 

teknologjisë mbështetëse.  

USAID - Lajme shkurt 

Agjencia e Shteteve të Bashkuara për bashkëpunim ndërkombëtar 

Ambasada e SHBA-ve, Samoilova 21, 1000 Shkup, Maqedoni 

Tel: +(389) 2 310 2000; Fax: +(389) 2 310 2463 

Zyra e USAID-it për komunikim: +(389) 2 310 2314, skellman@usaid.gov 

Që nga viti 1993, populli amerikan ka investuar rreth 500 milionë dollarë amerikanë në Maqedoni 

përmes USAID-it. USAID është duke implementuar projekte me të cilat krijohen vende të punës, 

zvogëlohet korrupsioni dhe përgatiten studentët e Maqedonisë për forcën e punës. Këto nisma e 

përkrahin tranzicionin e Maqedonisë drejt demokracisë stabile dhe prosperuese. USAID siguron 

ndihmë ekonomike dhe humanitare për më tepër se 100 shtete. Për më tepër informata për 

programet e USAID-it për zhvillim ekonomik, arsim, demokraci dhe qeverisje, ju lutemi vizitoni: 

http://macedonia.usaid.gov/  

http://www.mycareer.com.mk/
http://macedonia.usaid.gov/

